BI A ṢE N ṢEBEERE FUN OUNJẸ ỌFẸ ATI TI OLOWO-PỌỌKU

Jọwọ lo awọn itọnisọna yii lati ran ọ lọwọ ki o le kọ iṣebeere naa fun ounjẹ ọfẹ ati ti olowo-pọọku. O kàn nilo lati fi iṣebeere kan fun idile kọọkan ṣọwọ́ si wa ni, koda ki awọn ọmọ rẹ maa lọ ju ile-ẹkọ kan lọ [School District]. O gbọdọ kọ iṣebeere naa tan patapata lati fidi rẹ̀ mulẹ pe awọn ọmọ rẹ ni ẹtọ si ounjẹ ọfẹ tabi ti olowo-pọọku. Jọwọ tẹle awọn itọnisọna yii ní ṣiṣẹntẹle! Igbesẹ kọọkan inu itọnisọna naa jẹ ọkan naa pẹlu awọn igbesẹ ori iṣebeere rẹ. Ti igba kan ba n bẹ ti o ko mọ ohun ti o yẹ ki o ṣe nigba miran, kàn sí [School/school district contact here; phone and email preferred]. 

	IGBESẸ 1: KỌ ORUKỌ GBOGBO AWỌN ARA INU IDILE TI WỌN JẸ ÌKÓKỌ́, ỌMỌDE, ATI AWỌN AKẸKỌỌ TI WỌN JẸ IPELE-ẸKỌ 12 TABI JU BẸẸ LỌ

	Sọ fun wa, awọn meloo ni awọn ọmọ-ìkókó, awọn ọmọde, ati awọn akẹkọọ ninu idile rẹ. Ko ni i ṣe boya wọn jẹ ibatan rẹ tabi BẸẸ ƘỌ ki o to kà wọn mọ́ ara inu idile rẹ. 
Awọn wo ni ki n kọ orukọ wọn sibi? Ti o ba n kọ abala yii lọwọ, jọwọ kọ GBOGBO awọn ara inu idile rẹ ti wọn jẹ: 
· Ẹni ọdun mejidilogun tabi ti kò tó bẹẹ, tí wọn SÌ njẹ anfaani owo ti n wọle sinu idile rẹ; 
· Ni ikawọ itọju rẹ labẹ ààtò agbatọ, tabi ti o ni amuyẹ bi i aláìnílélórí, àrè, tabi ọ̀dọ̀ alárìnkiri;
· Awọn akẹkọọ ti n lọ si [school/school system here], lai sọ ti ọjọ-ori.

	A) Kọ orukọ awọn ọmọ kọọkan. Tẹ orukọ ọmọ kọọkan. Lo ila iṣebeere kan fun ọmọ kọọkan. Ti o ba n tẹ awọn orukọ naa, kọ lẹta kọọkan sinu iho kọọkan. Dawọ duro ti ko ba si aaye mọ́. Ti iye awọn ọmọ ti n bẹ ba ju iye ìlà ti n bẹ lori iṣebeere naa lọ, so awẹ́-ìwé pelebe kan mọ́ gbogbo awọn ifitonileti fun awọn ọmọ to kú naa.
	B) Ṣe akẹkọọ ni ọmọ naa ní [name of school/school system here]? Ṣami 'Bẹẹ ni' tabi 'Bẹẹ kọ' sabẹ alaafo tí óni akọle, "Akẹẹkọ" lati sọ awọn ọmọ wo ni n lọ sí [name of school/school district here]. Ti o ba ṣámí 'Bẹẹ ni', kọ ipele-ẹkọ akẹkọọ naa sinu  alaafo 'Ipele-ẹkọ' ní apa ọ̀tún.
	C) Ṣe o ni awọn ọmọ ti o n gbatọ? Ti eyikeyi awọn ọmọ ti o kọrukọ naa ba jẹ agbatọ, ṣàmì sí iho "Ọmọ Agbatọ" ti n bẹ lẹgbẹẹ orukọ ọmọ naa.  Ti IWỌ ba n ṣebeere fun awọn ọmọ agbatọ, lẹyin ti o ba pari IGBESẸ 1, lọ si IGBESẸ 4.
Ka awọn ọmọ agbatọ ti n gbe pẹlu rẹ gẹgẹ bi ara awọn idile rẹ, ki o sì kọrukọ wọn sinu iṣẹbeere naa bẹẹ. Ti o ba ṣebeere fun ati ọmọ agbatọ ati awọn ti ki i ṣe agbatọ, lọ si igbesẹ 3.  
	D) Njẹ eyikeyi ninu wọn jẹ aláìnílélórí, tabi àrè, tabi alárìnkiri bí? Ti o ba gbagbọ pe ọmọ yoowu ti orukọ rẹ n bẹ ni abala yii ba apejuwe yii mu, ṣami si iho "Aláìnílélórí, Àrè, Alárìnkiri" ti n bẹ lẹgbẹẹ orukọ ọmọ naa, ki o sì kọ gbogbo awọn igbesẹ iṣebeere yii patapata.


JỌWỌ LO GÈGÉ (MAṢE LO BẸNSU) NIGBATI O BA N KỌ IṢEBEERE YII, KI O SÌ GBIYANJU LATI KỌ Ọ KO HAN KEDERE.
	IGBESẸ 2: ṢE EYIKEYI NINU AWỌN ARA IDILE RẸ N KOPA LỌWỌLỌWỌ NINU SNAP, TANF, TABI FDPIR? 

	Ti ẹnikẹni ninu idile rẹ (to fi mọ iwọ pẹlu) ba n kopa lọwọlọwọ ninu ọkan tabi ju bẹẹ lọ lara awọn eto iranwọ ti a kọ si isalẹ yii, awọn ọmọ rẹ ni ẹtọ si ounjẹ ọfẹ ni ile-ẹkọ: 
· Supplemental Nutrition Assistance Program (SNAP) [insert State SNAP here].
· Temporary Assistance for Needy Families (TANF) tabi [insert State TANF here].
· The Food Distribution Program on Indian Reservations (FDPIR).

	A)  Ti ko ba si ẹnikan ninu idile rẹ ti n kopa ninu eyikeyi lara awọn eto ti a kọ soke naa: 
· Fi IGBESẸ 2 silẹ lófo, ki o sì lọ sí IGBESẸ 3.
	B)  Ti ẹnikan ninu idile rẹ ba n kopa ninu eyikeyi lara awọn eto ti a kọ soke naa: 
· Kọ nọmba naa fun SNAP, TANF, tabi FDPIR. O kàn nilo lati pese nọmba kan ṣoṣo ni. Ti o ba n kopa ninu ọkan lara awọn eto yii, ti o ko si mọ nọmba rẹ, kàn sí: [State/local agency contacts here].
· Lọ si IGBESẸ 4.


	IGBESẸ 3: JÁBỌ̀ IYE OWO TI N WỌLE FUN GBOGBO AWỌN ARA IDILE RẸ

	Bawo ni mo ṣe fẹ jabọ iye owo ti n wọle fun mi? 
· Lo aworan naa ti akọle rẹ n jẹ “Orisun owo ti n wọle fun Agbalagba” ati “Orisun owo ti n wọle fun awọn Ọmọde,”  ti a tẹ si ẹ̀yìn iwe iṣebeere naa lati pinnu boya idile rẹ bá ní owo ti n wọle lati jábọ̀.

· Jábọ̀ gbogbo iye rẹ̀ gẹgẹ bi i OJÚ-OWÓ TI N WỌLE. Jábọ̀ gbogbo iye ti n wọle ni owo dọla. Ma kọ sẹnti mọ ọ. 

· Oju-owo ti n wọle ni gbogbo iye owo ti n wọle ki o to yọ owo-ori kuro
· Ọpọ awọn eniyan maa n ro pe owo ti n wọle jẹ́ iye ti wọn "n mu dele" ti ki i sì ṣe oju-owo ti n wọle. Ri i daju pe iye owo ti o jábọ̀ ninu iṣebeere yii pe o n wọle KÒ ti i dinku nipa sisan owo-ori, owo idojutofo tabi iyekiye yoowu ti a yọ kuro ninu owo-ọya rẹ.

· Kọ “0” si ibi yoowu ti o ko ba jábọ̀ iye owo ti n wọle si. Ibi yoowu ti o ba ṣófo tabi ti o kò kọ nnkan si ni a maa sọ pe o jẹ òdo. Ti o ba kọ '0' tabi ti o fi ibi kan silẹ ni òfo, ohun ti o n fidi rẹ̀ mulẹ ni pe o kò jábọ̀ owo kankan to n wọle.  Ti awọn oṣiṣẹ ba fura pe owo ti o jábọ̀ pe o n wọle fun idile rẹ ki i ṣe otitọ, a maa wadii iṣebeere rẹ.
· Ṣami si bi o ti maa n ri irufẹ ọkọọkan awọn owo ti n wọle naa gba nipa lilo awọn iho ti n bẹ ni apa ọ̀tún nibi.

	3.A. JÁBỌ̀ OWO TI N WỌLE FUN AWỌN ỌMỌDE

	A)  Jabọ gbogbo owo ti n wọle tabi ti awọn ọmọde n pa wọle. Jábọ̀ apapọ oju-owo ti n wọle fun GBOGBO awọn ọmọ ti o kọ orukọ si IGBESẸ 1 ninu idile rẹ sibi iho ti a pè ni " Apapọ Owo ti n Wọle fun Ọmọ" Ki o kàn ka iye owo ti n wọle fun awọn ọmọ agbatọ bi o ba ti n ṣebeere fun gbogbo wọn papọ pẹlu awọn ara inu ẹbi rẹ yooku. 
Kinni Owo ti n Wọle fun Ọmọ? Owo ti n wọle fun ọmọ jẹ́ owo ti a n ri ninu idile lati ita ti wọn san TAARA fun awọn ọmọ. Ọpọ idile ni kò ní owo ti n wọle fun ọmọ.

	3.B  JÁBỌ̀ OWO TI N WỌLE FUN AWỌN AGBALAGBA

	Awọn wo ni ki n kọ orukọ wọn sibi?

· Nigba ti o ba n kọ abala yii, jọwọ jẹ ki GBOGBO awọn ara idile to jẹ agbalagba ti n gbe pẹlu rẹ, ti wọn sì jẹ alabaapin ninu owo ti n wọle ati inawo, bi o tilẹ jẹ pe wọn ki i ṣe ibatan rẹ, koda ki wọn ma maa ná ninu owo ti n wọle fun ọ.
· Maṣe KỌ nipa awọn yii: 

· Awọn eniyan ti n gbe pẹlu rẹ sugbọn ti ki i ṣe owo ti n wọle fun ọ lo n gbe wọn, tí wọn kò SÌ mu owo kankan wọle wa sí idile rẹ. 

· Awọn ọmọ ati awọn akẹkọọ ti orukọ wọn ti wà tẹlẹ ní IGBESẸ 1.

	a) Kọ orukọ awọn agbalagba idile rẹ. Tẹ orukọ ẹni kọọkan ninu idile rẹ sinu awọn iho ti a kọ "Orukọ awọn Agbalagba inu Idile (Àkọ́kọ́ ati Ìkẹyìn)" sí.  Maṣe kọ orukọ awon ara idile ti o ti kọ sí IGBESẸ 1. Ti ọmọ ti a kọ orukọ rẹ sí IGBESẸ 1 ba maa n mu owo wọle, tẹle awọn itọnisọna ti n bẹ ni IGBESẸ 3, apa A.
	b) Jábọ̀ awọn owo iṣẹ to nwọle. Jábọ̀ gbogbo awọn owo ti n wọle si ibi "Owo Iṣẹ to n Wọle" lori iṣebeere naa. Eyi maa n saaba jẹ́ owo ti ẹnikan gba nitori awọn iṣẹ tó ṣe. Ti o ba jẹ oniṣẹ-ara-ẹni, tabi agbẹ olóko, o nilati jábọ̀ awọn owo to kù si ọ lọwọ.
Ti mo ba jẹ oniṣẹ-adani nkọ? Jábọ̀ awọn owo ti n wọle gẹgẹ bi èrè tí o rí. Bi a ṣe maa n mọ eyi ni pe, o maa yọ gbogbo iye ti o na sori iṣẹ naa kuro ninu iye to wọle lapapọ lori rẹ̀. 
	d) Jábọ̀ owo ti n wọle lati iranwọ ijọba/atilẹyin fun ọmọ/owo itọju ọmọ lẹyin kikọ-ara-ẹni-silẹ. Jábọ̀ gbogbo owo ti n wọle tó ní í ṣe pẹlu "Iranwọ Ijọba/Atilẹyin fun Ọmọ/Owo Itọju Ọmọ Nitori Kikọ-ara-ẹni-silẹ" awọn alaafo ori iṣebeere naa. Maṣe jábọ̀ iye owo awọn anfaani atilẹyin tí KÒ sí lori aworan yii. Ti o ba jẹ pe lati atilẹyin fun ọmọ tabi owo itọju ọmọ nitori kikọ-ara-ẹni-silẹ ni owo ti n wọle, owo ti kootu paṣẹ nikan ni ki o jábọ̀. Awọn ti kò ni akọsilẹ sugbọn tí o n ṣe deede ni o nilati jábọ̀ wọn gẹgẹ bi awọn owo "miran" ti n wọle. 

	e) Jábọ̀ awọn owo ajẹmọnu ọjọ́-ogbó/owo ifẹyinti/gbogbo awọn owo miran ti n wọle. Jábọ̀ gbogbo owo ti n wọle tó ní í ṣe pẹlu "Owo Ajẹmọnu Ọjọ́-ogbó/owo Ifẹyinti/Gbogbo awọn Owo Miran ti n Wọle" awọn alaafo ori iṣebeere naa.
	ẹ) Jabọ iye awọn ara inu idile lapapọ. Tẹ apapọ awọn eniyan inu idile naa ainu awọn alaafo "Apapọ awọn Eniyan inu Idile (Awọn Ọmọde ati awọn Agba)." Awọn iye yii GBỌDỌ jẹ ọkan naa pẹlu iye awọn ara inu idile ti o kọ sí IGBESẸ 1 ati IGBESẸ 3. Ti ẹnikẹni ba n bẹ ninu idile rẹ ti o kò ti i kọ orukọ rẹ̀ sori iṣebeere naa, pada sẹyin, ki o sì fi wọn kún un.  O ṣe pataki lati kọ orukọ gbogbo awọn ara inu idile rẹ, nitori pe iye eniyan ti o ba kọ lo maa pinnu ẹtọ rẹ si ounjẹ ọfẹ ati ti olowo-pọọku.
	f) Pese ẹyọ nọmba mẹrin to gbẹyin ninu nọmba Aabo Awujọ rẹ naa. Agbalagba inu ẹbi kan gbọdọ tẹ ẹyọ nọmba mẹrin to gbẹyin ninu nọmba Aabo Awujọ sinu alaafo ti a pese sibẹ. O ni ẹtọ lati ṣebeere fun awọn anfaani kan bi o kò tilẹ ní Nọmba Aabo Awujọ.  Ti ko ba si agbalagba ninu idile naa tó ní Nọmba Aabo Awujọ, fi alaafo naa silẹ ni ofifo, ki o sì ṣami sí iho naa ti n bẹ ni ẹgbẹ ọ̀tún tó ní akọle “Ṣami si ibi ti kò bá sí SS#.”

	IGBESẸ 4: ÀLÀYE NIPA KÍKÀNSÍNI ATI ÌFÀṢẸSÍ AGBALAGBA

	Agbalagba kan lara awọn eniyan inu idile naa gbọdọ buwọlu gbogbo iṣebeere naa. Nipa bibuwọlu iṣebeere naa, lo jẹ pé ẹnikan inu idile naa n ṣe ileri pe gbogbo ifitonileti ti ẹ fi kọ pata lo jẹ otitọ, ti ẹ ko si fi nnkankan pamọ.  Ki o to pari abala yii, jọwọ ki o tun ri i daju pe o ka awọn gbolohun bonkẹlẹ ati ti ẹtọ ọmọniyan ti n bẹ lẹyin iṣebeere naa.

	A) Pese ifitonileti bí a ṣe le kàn si ọ. Kọ adirẹsi ibi ti o wà lọwọlọwọ si ibi ti a pese, bi ifitonileti yii bá n bẹ. Ti o ko ba ni adirẹsi ti ki i yi pada rara, eyi ko ni ki awọn ọmọ rẹ ma ni ẹtọ sí ounjẹ ọfẹ tabi ti olowo-pọọku naa. Ki o fun wa ni nọmba foonu, adirẹsi imeeli, tabi mejeeji ki i ṣe dandan, sugbọn yoo ran wa lọwọ lati le tete kàn si ọ ti a ba nilo lati kàn si ọ ni.
	B) Tẹ orukọ rẹ, ki o sì buwọlu u. Tẹ orukọ agbalagba inu idile naa ti n buwọlu iṣebeere naa, ki ẹni naa sì buwọlu inu iho naa to ni akọle, " Ìbuwọ́lù agbalagba”. 
	D) Kọ onkajọ fun oni. Sinu aaye ti a pese, kọ onkajọ oni sinu iho naa.   
	E) Jẹ ki a mọ ẹ̀yà-èdè ati orilẹ-ede awọn ọmọ naa (ki i ṣe dandan). Lẹyin iṣebeere naa, a beere lọwọ rẹ pe ki o jẹ ki a mọ nipa ẹ̀yà-èdè ati orilẹ-ede awọn ọmọ naa. Abala yii ki i ṣe dandan, kò ní í ṣe akoba fun ẹtọ awọn rẹ lati gba ounjẹ ọfẹ tabi gba ti olowo-pọọku.


